INUIT ATAQATIGIIT

INATSISARTUNI

Nuuk, 6. juni 2014

Inatsisartut Suleriaasianni § 37 naapertorlugu siusinaartumik pensionisiagarnerup iluani
aaqgissuusseqqginniarnermut pilersaarutaasumut Naalakkersuisunut imaattunik apeqqu-
tegarpunga.

(Inatsisartunut ilaasortaq Naaja H. Nathanielsen, Inuit Ataqatigiit)

Apeqqutit:

1.
Naalakkersuisut ilimasaarutigivaat “Aningasat tunniunneqartartut assigiin-
ngitsut” siusinaartumik pensionisiallit aaqqissuusseqqinnerannut ilaassasut.

A) Siunissami siusinaartumik pensionisiallit ganoq immikkuutitaar-
neqassappat?

B) Aningaasat qanoq annertutigisut pissarsiarinissaannut Kkilliler-
suutit suut atorneqassappat?

2,
Naalakkersuisut siusinaartumik pensionisialinnik "suliassaqartitsinerorusup-
put”. Taamatut oqarnermi sunarpiaq pineqarpa?

3.
Naalakkersuisut naamminneq oqaatigivaat "suliassaqartitsinerit” tassaasin-
naasut pikkorissarnerit ilinniaqqinnerillu. Pineqartut taakkua suliassaqartit-
seriaatsip suusinnaanerinut tamakkiisumik suussusersinerunerlutik, imaluunniit
allatiguttaaq suliassaqartitsisoqassava?

4.
Naalakkersuisut ilimasaarisimapput pingaartumik siusinaartumik pensionisiallit
inuusunnerusut suliassaqgartinnegassasut tamannalu inuuniarnikkut qaffassaa-
sumik kinguneqassasoq nalilerlugu.

A) Tassa imaannerpa taava siunissami sulisinnaassuseq peqgqissut-
sikkullu inissisimaneq Kkillilersuutaanatik suliassaqartinneqarnis-
samut qanoq utoqqaatigineq killilersuutaassasoq.

B) Siusinaartumik pensionisiallit suliassaqartinneqartut suliassaqar-
tinneqangitsunut naleqqiullutik annertunerusunik aningaasaqar-
tinnegassappat?

C) Suliassaqartinneqarnissamut peqataasinnaanngikkaanni imaluun-
niit peqataanissaq kissaatiginngikkaanni taava siusinaartumik pen-
sionisialik aningaasatigut pillarneqassava?

D) Siusinaartumik pensionisiallit suliassaqartinneqartussaanngitsut
inuuniarnikkut gqanoq qaffassaavigineqassappat?



5.
Naalakkersuisut oqaatigivaat "Sumi najugagarneq apeqqutaatinnagu siusinaar-
tumik pensionisiallit assigiimmik pineqartarnissaat” aaqqissuusseqqinnermi
ilaatinneqassasoq. Tamanna itisileqquneqarpogq.

A) Ullumikkut sumi najugaqarneq aallaavigalugu sutigut assigiinngi-
sitsisoqarpa?

B) Nuna tamakkerlugu siusinaartumik pensionisiallit assigiinnik atu-
gaqalernissaat siunissami qanoq qulakkeerniarneqarpa?

C) Suliassaqartitsinerup sumiiffikkaartumik pisinnaanera Naalakker-
suisunit naatsorsuutigineqarpa, imaluunniit suliassaqartitsinerit
ilaanni najugaq gimallugu suliartortoqartassava?

6.
Maannakkut siusinaartumik pensionisiallit qassit siunissami suliffeqarnermut
akuunissaat ganoq naatsorsuutigineqarpa, tamakkiisumik ilaannakortumillu
sulinissanut agguataarlugit.

A) Suliffiit ganoq ittut pingaartumik eqqarsaatigineqarpat?

B) Qajassuuttariaqartunut suliassiissutit ilaannakortumillu suliffiu-
sinnaasut amerlinissaat pillugit suliffeqarnermi peqataasunut
oqaloqgatigiissutigineqarsimanerlutik?

7.
Naalakkersuisut siusinaartumik pensionisiallit sulisinnaassutsimikkut naliliivi-
gineqaqqinnissaat ilimasaarutigivaat.

A) Naliliivigineqaqqinnissaq sumik imaqarpa?

B) Sulisut sorliit, fagpersonit, nalileeqqinnissami peqataatinneqas-
sappat?

C) Suliaq tamanna qaqugu naammassineqartussatut naatsorsuu-
tigineqarpa?

D) Maannakkut siusinaartumik pensionisiallit tamarmik naliliivigine-
qaqqissappat?

8.
Ukua eqqarsaatigalugit siusinaartumik pensionisialinnut aaqqissuusseqqinner-
mut Naalakkersuisut qanoq anguniagaqarpat

A) Inuiaqatigiinni aningaasaqarnerup iluani?
B) Suliffiit aalaakkaasut amerlassusissaannut tunngasutigut?

9.

Siusinaartumik pensionisiallit ilinniaqqitsitat suliassaqartitallu suliffissaa-
leqisunut ilanngutinnginnissaat eqqarsaatigalugu Naalakkersuisut qanoq qulak-
keerinninniarpat?



Tunngavilersuut:

Naalakkersuisut siusinaartumik pensionisialinnut aaqgissuusseqqginnissamik pilersaa-
ruteqarput. Paasinninnera naapertorlugu aaqqissuusseqqinnissami siusinaartumik
pensionisiallit siunissami ikilisinnegarnissaat maannalu siusinaartumik pensionisiallit
amerlanerit suliffeqarnermut uternissaat siunertaapput.

Siusinaartumik pensionisialinnut aaqqgissuusseqqginnissap pisariaqartinneqarnera
qularutissaanngilaq, aaqqgissuusseqqinnerli siusinaartumik pensionisiallit suli maan-
namiit avataaniinnerulernissaannik, aningaasaqgarnikkut inuttullu, kingunegassan-
ngilaqg.

Apeqqutit ullut suliffiusut qulit iluanni akinegarnissaat kissaatigaara.



